
Erediens  09:30 | Kerkgebou
 
Predikant   Johan Crous

Orrelis   Stefan van Hansen

Deuroffer  Ramot

Digidiens  Ds. Francois Maritz

NOORDNUUS

Algemene Inligting

MacCronestraat 11 - Wellington - 7655

�  021 873 2763  I   info@wellingtonnoord.co.za  

Bankbesonderhede:  ABSA  |  Wellington  |  430 580 019

Kantoorure | Skriba | Maandag - Vrydag  | 8:30 - 12:30
Gemeentebestuurder | Maandag - Donderdag | 7:30 - 15:30

Vrydag | 7:30 - 14:30

Wellington-NoordNed. Geref. Kerk

KINDERS | JEUG
Voorskool tot Graad 3 deel in 
kindermoment tydens erediens en 
gaan dan saal toe.  U kan dan 
weer u kind na die erediens by die 
kerksaal kry.  Die Graad 4 tot 10 
leerders gaan saal toe vir hul 
ontmoetings na aoop van die 
erediens. net na Belydenisgroep  
erediens in konsistorie.



21  Maggie Botes

22  Gert Bothma | Shaun Swanepoel (Jr)

23  June Lotze | De Wet van Huyssteen | Jaques Wiggins

24  Bea le Roux | Dirk Leiding | Erich Nel | Danielle Rautenbach | Andreas Smith

Simon Smith | Handré Spies

26  Madelaine Conradie | Lize Prins | Marlé Smith | Wilna Steyn

Marietjie Verhagen

27  Nica Dumas

28  Louise de Wet | Rian Koegelenberg | Zanes van Huyssteen

29  Miandri Coetzee | Ruben Loedolff

30  Johanitia Coetzee | Minette Grobbelaar | Hendrien Prins

Karolien Steyn | Marzanne van Lill

VERJAARSDAE | JUNIE

Dagboek 2026

HIER DINK, LEEF EN GROEI ONS SAAM

Dis informeel, gemaklik en 

almal is welkom. 

23 Junie 2026: 18:30

24 Junie 2026: 09:30

Wil jy groei in jou geloof?

Woordskool



mammas wat gloMamm� wat glo
Enige versorger, opvoeder, mamma, ouma en juffrou is 

welkom. Elkeen wat kinders in God se lig en liefde oprig, 

kom sluit aan. 

Kom geniet sop en brood. Ons staan saam in ons groot 

roeping.

Nooi jou vriendin saam.

22 JULIE 2026 | 18:00 | WELLINGTON-NOORD

WENNERS! WENNERS! WENNERS!
Weereens baie dankie aan almal wat by die duifveiling betrokke was. 

Ons waardeer elkeen se insette en bydraes opreg. Sonder julle 

ondersteuning sou dit nie moontlik gewees het nie.

Die uitslae van die wedvlug word tydens die oggenddiens op Sondag 21 

Junie bekend gemaak. Kom woon die diens by en hoor of wie die 

gelukkige wenners is!

Ramot is ’n holistiese rehabilitasiesentrum wat spesialiseer in die behandeling van alkohol-, dwelm- en 

middelafhanklikheid. Die sentrum bied ’n bekostigbare, alles-insluitende vyfweek-inwonende 

program waar pasiënte professionele mediese ontgifting, psigoterapie, arbeidsterapie, kreatiewe 

ontwikkeling, geestelike begeleiding en omvattende nasorg ontvang. Ramot fokus nie slegs op die 

beëindiging van verslawing nie, maar op die herstel van die hele mens – fisies, emosioneel, geestelik 

en sosiaal. Deur ’n multidissiplinêre span van verpleegkundiges, terapeute, maatskaplike werkers en 

ondersteuningspersoneel word individue toegerus met die vaardighede, hoop en ondersteuning wat 

nodig is om ’n gesonde, doelgerigte en volhoubare lewe te herbou. Die sentrum streef daarna om elke 

persoon die geleentheid te bied vir ’n nuwe begin en blywende herstel.

DEURKOLLEKTE



In die literêre wêreld is daar ’n treffende gedagte van die skrywer Umberto Eco waaruit elke pa kan leer: 

“Ek glo dat dit wat ons word, afhang van wat ons vaders ons leer in vreemde oomblikke, wanneer hulle nie 

probeer om ons te leer nie. Ons word gevorm deur klein stukkies wysheid”. Hierdie “vreemde oomblikke” – 

die onbeplande oomblikke tussen die groot gebeure van die lewe – is dikwels waar die diepste spore van 

geloof getrap word.

Vir die Christelike pa is hierdie konsep nie nuut nie; dit is eintlik ’n eeue-oue Bybelse opdrag. In 

Deuteronomium 6:6-9 word vaders beveel om God se woorde op hul harte te dra en dit vir hul kinders in te 

skerp. Interessant genoeg is die metode nie ’n formele klaskamerlesing nie, maar ’n leefstyl: pa’s moet 

daaroor praat wanneer hulle tuis is, wanneer hulle op pad is, wanneer hulle gaan lê en wanneer hulle 

opstaan. Dit is die teologie van die alledaagse.

 “En hierdie woorde wat ek vandag vir jou voorskryf, moet jy op die hart dra. Herhaal dit vir jou 

kinders en praat met hulle daaroor wanneer jy in jou huis sit en wanneer jy op pad is, wanneer jy 

gaan lê en wanneer jy opstaan. Bind dit as ‘n teken om jou hand en laat dit ‘n versiering op jou 

voorkop wees. Skryf dit op die deurkosyne van jou huis en op jou stadspoorte.” Deuteronomium 

6:6-9 (2020-Vertaling)

Vadersdag herinner ons daaraan dat ’n pa ’n unieke figuur is wat dinge vir sy kinders kan beteken wat 

niemand anders kan nie. In die moderne era het die rol van die pa verskuif van slegs ’n “ekonomiese 

voorsiener” na ’n aktiewe deelnemer wat in die emosionele en psigologiese behoeftes van sy kinders 

voorsien. Maar vir die gelowige pa gaan dit nog dieper. Sy daaglikse wandel met God dien as een van die 

sterkste getuienisse. Wanneer ’n pa in ontsag vir die Here leef, bied dit vir sy kinders ’n skuilplek. Sy kinders 

leer van God se genade nie net deur die Bybelstories wat hy lees nie, maar deur die manier waarop hy sy 

vrou liefhet, hoe hy integriteit in sy werk toon en hoe hy in sagmoedigheid optree wanneer dinge skeefloop.

Die sielkunde agter moderne vaderskap beklemtoon dat vaders dien as psigologiese rolmodelle. Hierdie 

rolmodel-skap word gevoed deur die “klein stukkies wysheid” waarvan Eco praat. Dit is die opmerking oor 

God se grootheid terwyl julle saam na die sterre kyk, of die kort gebed in die motor voor ’n moeilike dag. Dit 

is die “pyle in die hand van ’n krygsheld” waarvan Psalm 127 praat – kinders wat gerig en gevorm word 

deur die hand van ’n pa wat self op God gerig is. Vadersdag is dus meer as net kaartjies en geskenke. Dit is 

’n oomblik vir ons kultuur om te kyk na wie ons mans en seuns werklik is. Dit is ’n geleentheid vir vaders om 

weer eienaarskap te neem van hul roeping: om waaksaam te wees, vas te staan in die geloof en manhaftig 

te wees deur die krag van die Here.

Mag ons as pa’s besef dat ons kinders ons dophou in daardie onbewaakte oomblikke. Mag die getuienis 

van ons lewens vir hulle ’n padkaart wees na die hemelse Vader, sodat wanneer hulle eendag terugkyk, 

hulle nie net ons woorde onthou nie, maar die vrug van die Gees wat in ons daaglikse handel en wandel 

sigbaar was.

DJ Muller - VRYDAGNUUS (KAAPKERK)

Vaderskap: Die gawe van “vreemde oomblikke”

BASAAR 
‘n egte plattelandse 

5 SEPTEMBER 2026WELLINGTON-NOORD

5 SEPTEMBER 2026

Kontak Hennie Cronjé

vir navrae en besprekings

082 774 4106

